
ՀՀ ՊՆ ԱՄՓՈՓԱԹԵՐԹԻԿ
“Անկախ պետությունների համագործակցության մասնակից պետությունների զինված ուժերի հումանիտար ականազերծման համատեղ ինժեներական ստորաբաժանման մասին” համաձայնագրի նախագծի վերաբերյալ ՀՀ շահագրգիռ նախարարությունների և գերատեսչությունների եզրակացությունների
	Դիտողության, առաջարկության հեղինակը (գրության համարը և ամսաթիվը)
	Դիտողության, առաջարկության բովանդակությունը
	Եզրակացություն

	ՀՀ արտաքին գործերի նախարարություն
N Մ-6025
.2019թ.
	Համաձայնագրի նպատակը ԱՊՀ մասնակից պետությունների զինված ուժերի հումանիտար ականազերծման համատեղ ինժեներական ստորաբաժանման ձևավորման, կիրառման և գործունեության ավարտի կարգի, ինչպես նաև ընդունող պետությունում ստորաբաժանման և զինծառայողների` հումանիտար ականազերծման ընթացքում ունեցած կարգավիճակի սահմանումն է:
Համաձայնագրի նպատակներից է բխում նաև համապատասխան միջազգային կազմակերպությունների և ԱՊՀ մարմինների միջոցով աջակցություն ստանալու համար դիմող ԱՊՀ մասնակից չհանդիսացող (երրորդ պետություն) պետությունների տարածքում միջազգային ծրագրերի, նախագծերի և գործողությունների իրականացման ընթացքում առաջացած հումանիտար ականազերծման ուղղությամբ տարվող խնդիրների լուծումը:
Ելնելով վերոնշյալից և “Միջազգային պայմանագրերի մասին” օրենքի 5-րդ հոդվածի հիմքով ՀՀ ԱԳՆ-ն նպատակահարմար է գտնում “Անկախ պետությունների համագործակցության մասնակից պետությունների զինված ուժերի հումանիտար ականազերծման համատեղ ինժեներական ստորաբաժանման մասին” համաձայնագրի ստորագրումը:

	Ընդունվում է ի գիտություն:



 

	ՀՀ արդարադատության նախարարություն
N Մ-6025
……..09.2019թ.
	Դիրքորոշումը.
Համաձայնագրի նախագծի 17-րդ հոդվածի 2-րդ պարբերության հետևյալ դրույթը, համաձայն որի “ընդունող/տարանցիկ Կողմի իրավասությունը չի տարածվում Ուղարկող Կողմի զինծառայողների ծառայողական պարտականությունների կատարման ընթացքում թույլ տրված գործողությունների (անգործությունների) վրա” հակասում է ` 
· ՀՀ քրեական օրենսգրքի 14-րդ հոդվածի 1-ին մասին, որտեղ սահմանվում է, որ ՀՀ տարածքում հանցանք կատարած անձը ենթակա է պատասխանատվության ՀՀ քրեական օրենսգրքով:
· Վարչական իրավախախտումների վերաբերյալ ՀՀ օրենսգրքի 8-րդ հոդվածի դրույթներին, որտեղ սահմանվում է, որ վարչական իրավախախտում կատարած անձը ենթակա է պատասխանատվության իրավախածտումը կատարելու ժամանակ և վայրում գործող օրենսդրության հիման վրա:

Եզրակացությունը.
Համաձայնագրի նախագիծը պարունակում է ՀՀ օրենքին հակասող նորմեր, սակայն չի պարունակում օրենքի փոփոխություն կամ նոր օրենքի ընդունում նախատեսող նորմեր:
Միաժամանակ գտնում են, որ Համաձայնագրի նախագիծը ներկայիս խմբագրությամբ ենթակա է վավերացման:

	Ընդունվում է ի գիտություն:
 

	ՀՀ ֆինանսների նախարարություն
N Մ-5959 
26.09.2019թ.
	Համաձայնագրում ՀՀ համար ֆինանսավորում նախատեսող, այդ թվում` ծախսերի ավելացմանը հանգեցնող դրույթներ առկա չեն: Միաժամանակ Համաձայնագրի 14-րդ հոդվածի 6-րդ մասի համաձայն` Համաձայնագրի շրջանակներում արտահանվող և ներմուծվող գույքը ազատվում է մաքսատուրքերից, հարկերից և վճարներից, հետևաբար Համաձայնագրի ընդունումը կարող է հանգեցնել ՀՀ  պետական բյուջեի եկամուտների նվազեցման:

	Ընդունվում է ի գիտություն:

	ՀՀ անվտանգության խորհուրդ
N Մ-5976
…...09.2019թ.
	Համաձայնագրի նախագծի վերաբերյալ Անվտանգության խորհրդի գրասենյակը դիտողություններ և առաջարկություններ չունի:
	Ընդունվում է ի գիտություն:

	ՀՀ ազգային անվտանգության ծառայություն
N 4/553
   30.09.2019թ.
	Համաձայնագրի նախագծի կնքման նպատակահարմարության մասին ՊՆ կողմից տրված հիմնավորման, ինչպես նաև Համաձայնագրի ստորագրման արտաքին քաղաքական նպատակահարմարության և ՀՀ վարած արտաքին քաղաքականությանն ու ստանձնած միջազգային պարտավորություններին դրա համապատասխանության մասին ԱԳՆ եզրակացության վերաբերյալ դիտողություններ չունեն: 
	Ընդունվում է ի գիտություն:

	ՀՀ ոստիկանություն
N Մ-5948 
26.09.2019թ.
	Համաձայնագրի նախագծի վերաբերյալ առարկություններ և առաջարկություններ չունի:
	Ընդունվում է ի գիտություն:




